
Коми Республикаын государстволöн эмбурса

Коми Республикаын государстволöн эмбурса 

му кöртымалöмысь мынтысьöм йылысь

положение

1. Панас

Тайö Положениеыс лöсьöдö кöртымалöмысь мынтысян ыджда арталан пöрадок, Коми Республикаын государстволöн эмбурса му кöртымалöмысь мынтысян пöрадок, условиеяс да кад.

2. Коми Республикаын государстволöн эмбурса 

му кöртымалöмысь мынтысян условиеяс да кад

2.1. Кöртымалöм йылысь выльöн кырымалан сёрнитчöмъяс серти му участокъяс кöртымалöмысь мынтысьöм босьтсьö му участок примитан-сетан акт кырымалöмсянь.

2.2. Кöртымалöмысь мынтысьöм босьтсьö быд квартал öткодя кварталса бöръя тöлысьлöн 25 лунысь оз сёрджык.

2.3. Му участокса арендатор дор кö лоöны некымын морт, кодъяслöн эм право му участокын сулалысь здание, стрöйба, сооружение вылö (либö сэнi жыръяс вылö), кöртымалöмысь мынтысьöм юксьö на пöвстысь быд вылö сы мында, мыйта лоö сылы вöрзьöдны позьтöм индöм стрöйбаяс вылö пай серти.

2.4. Кöртымалöмысь абу ас кадö мынтысьöмö содтыссьö мынтытöм ыджда серти быд лун срок нюжöдöмысь 0,1 прöчент мында пеня.

3. Коми Республикалöн государственнöй эмбурса

 му кöртымалан рöштшöт

3.1. Му участокъясöн вöдитчöмысь вося му кöртымалöмысь мынтысян рöштшöт артавсьö формула серти:

А=СЗН х К х ПЗУ, кöнi

А – му участок кöртымалöмысь мынтысьöм (шайт);

СЗН – му вот ставка, кутшöм индыссьö сылысь места инсö арталöмöн (сы лыдын медшöр транспорт магистральяс) да кар стрöитан мутас зонаяс арталöмöн (шайт/кв.м);

К – муöн вöдитчöм серти кöртымалöмысь мынтысян ыджда стöчмöдысь коэффициент;

ПЗУ – му участоклöн ыджда (кв.м либö га).

3.2. Овмöдчöм вылö му участокса ыджда артавсьö квадратнöй метръясöн, мукöд мог вылö – гектаръясöн.

3.3. Муöн вöдитчöм серти кöртымалöмысь мынтысян ыджда стöчмöдысь коэффициент (К) артавсьö тайö Положениеса содтöд серти.

Сэки, кор он вермы стöчмöдны муöн вöдитчöм, муöн вöдитчöм серти кöртымалöмысь мынтысян ыджда стöчмöдысь коэффициент артавсьö арендаторлöн медшöр удж серти.

3.4. Му кöртымалöмысь мынтöм содö кык пöв сэтшöм мутасöн вöдитчöмысь, кутшöм шусьö законодательство серти торъя дöзьöритан мутасöн, кöнi позьö нуöдны сöмын öткымын сикас удж.

3.5. Капитальнöй стрöитчан либö объект выльмöдан кадколаст вылö стрöитчан уджлöн вынсьöдöм график серти му участок кöртымалöмысь мынтысян ыджда, кöнi сулалö тайö объектыс, чинö 70 прöчент вылö, та дырйи кöртымалöмысь мынтысьöм мед эз вöв ичöтджык му вот ставкаысь.

3.6. Арендаторöн субарендаö му участок вуджöдiгöн (видз-му овмöсса му кындзи) му участок кöртымалöмысь мынтысьöм, мый вуджöдöма субарендаö, содö 20 прöчент вылö.

Коми Республикалöн

государственнöй асэмбурса 

му кöртымалöмысь мынтысьöм йылысь положение дорö 

содтöд

д/в №
Муöн вöдитчöм
Коэффициент

(К)

1.

1.1.
Оланiн овмöс

Оланiн зданиеяс, öтуволанiнъяс
1,0

2.

2.1.
Велöдöм

Школаöдз велöдан учреждениеяс, школаяс, институтъяс да с.в.
1,0

3.

3.1.

3.2.
Дзоньвидзалун видзöм

Больничаяс, аптекаяс, ветеринария станцияяс да с.в.

Санаторийяс, шойччан керкаяс, пансионатъяс
1,0

1,0

4.

4.1.

4.2.
Культура да спорт

Интересъяс серти клубъяс, концертнöй зал, дискотекаяс да с.в.

Стадионъяс, бассейнъяс, туристическöй базаяс да с.в.
1,1

1,0

5.

5.1.
Туй морт керкалöн удж

Туй морт керкаяс, кемпингъяс да с.в.
3,0

6.

6.1.

6.2.
Коммунально-бытöвöй овмöс

Пывсянъяс, песласянiнъяс, вурсянiнъяс, быт керкаяс да с.в.

Коммунальнöй овмöслöн предприятие стрöйбаяс
1,3

1,0

7.

7.1.

7.2.

7.3.
Вузасьöм

Капитальнöй керкаясын вузасьöм 

Складъяс, вузасян базаяс да с.в.

Рынокъяс, недырся вузасян стрöйбаяс
5,0

4,0

50,0

8.

8.1.

8.2. 

8.3.
Öтувъя сёян-юанiн

Алкоголя юанторъясöн вузасьысь сёян-юан пунктъяс

Алкоголя юанторъястöг вузасьысь сёян-юан пунктъяс

Торъя каддырся кафе
5,0

2,0

8,0

9.

9.1.
Кредитуйтöм да страхуйтöм

Банкъяс, страхöвöй организацияяс да с.в.
10,0

10.

10.1
Коммерческöй организацияясöн веськöдлöм

Администрация керкаяс да меститчанiнъяс, офисъяс да с.в.
3,0

11.

11.1.

11.2.

11.3.

11.4.

11.5.

11.6.

11.7.

11.8.

11.9.
Транспорт

Пассажиръясöс новлöдлысь автотранспорт парк

Грузъяс кыскалысь автотранспорт парк

Аэропортъяс, автовокзалъяс

Кыпöдчан туй

Портъяс

Öзынъяс

Организацияяслöн гаражъяс, транспорт предприятиеяс кындзи

Пос вуджанiнъяса автомашина туйяс

Трубопровод транспорт (мусир проводъяс да биару проводъяс)
1,0

1,5

1,0

0,001

1,3

1,1

10,0

1,0

1,0

12.

12.1

12.2.
Автосервис

Техническöя могмöдан станцияяс, мыськаланiнъяс да с.в.

Автозаправочнöй станцияяс, бензин видзанiнъяс да с.в.
10,0

20,0

13.

13.1
Алкоголя прöдукция лэдзöм

Алкоголя прöдукция лэдзысь организацияяс
1,5

14.

14.1

14.2.

14.3.
Промышленносьт

15 гаысь унджык му участок вöдитысь предприятиеяс

15 гаысь этшаджык му участок вöдитысь предприятиеяс

Нефтегазöвöй предприятиеяс, АБК зданиеяс кындзи
1,2

1,3

2,0

15.

15.1.
Энергетика

Би нуöдан туй визьяс да подстанцияяс
1,1

16.

16.1.
Связь

Телефон йитöда туй визьяс, радио туй визьяс да с.в.
3,0

17.

17.1. 
Видз-му овмöсса удж

Видз-му овмöсса предприятиеяс
0,5

18.
Мукöд сикас вöдитчöмъяс, кутшöмъяс эз пырны лыддьöгö
1,1

исп.Исакова

4 672 пас


